
 
 
 
 
 
 ACTA DA SESIÓN CELEBRADA POLA  XUNTA DE GOBERNO LOCAL  O 
DÍA  CATRO  DE MARZO DE 2008, CON CARÁCTER  ORDINARIO. 
 
 SRES. ASISTENTES: 
 
 Alcalde-Presidente   D.  ODÓN C. COBAS GARCÍA 
 Tenentes de Alcalde:  D. ELOY J. IGLESIAS LÓPEZ 
     D. JOSÉ ANTONIO SÁNCHEZ DE LA FUENTE 
       Dª. LUCÍA GONZÁLEZ LOURO 
 Escusa asistencia  Dª. ANA BELÉN PICÓN COTOS 
  
 Secretario  D.  CARLOS J. MÉNDEZ -LOSADA ABALO 
 
 Na Casa do Concello de Vedra, sendo as vinte e unha horas e dez 
minutos do día  catro de marzo de dous mil oito, baixo a  Presidencia do Sr. 
Alcalde-Presidente don Odón C. Cobas García, reúnese en sesión ORDINARIA a 
XUNTA DE GOBERNO LOCAL, figurando os membros da mesma ó inicio desta 
acta. 
 Declarado aberto o acto pola Presidencia seguidamente pásanse a 
tratar os asuntos incluídos na seguinte 
ORDE DO DÍA 
 
 1º.- Aprobación, se procede, da acta da sesión anterior 
 
 Dáse conta da acta da sesión celebrada o día vinte e seis de febreiro do 
ano que andamos, que é aprobada por unanimidade dos asistentes 
 
 2º.- Instancias de obras de particulares 
 
 2.1.- Instancia num. 303/08 de don Manuel Vázquez Ferreiro 
 
 Dáse conta da citada instancia na que o interesado, con domicilio en 
Santiago de Compostela, solicita licenza para  instalación de canalización de 
auga por dominio público en Romarís -San Xián de Sales. 
 A Xunta de Goberno, á vista do informe favorable do técnico municipal, 
acorda conceder a licenza solicitada, debendo levar a cabo as obras sen que 
interrompan o natural discorrer das augas e non se danará a calzada, debendo 
deixar o pavimento nas mesmas condicións nas que estaba. 
 Esta licenza non surtirá consecuencias mentres non se faga efectivo o 
pagamento do imposto municipal correspondente, que ascende, segundo 
liquidación provisional, á cantidade de dezaoito euros con tres céntimos 
(#18,03#). 
 
 2.2.- Instancia num.316/08 de dona Mª: Carmen Carrillo López 



 
 Dáse conta da citada instancia na que a interesada, con domicilio en 
Santa Cruz de Ribadulla, solicita licenza para a construción dun cerramento, 
de aproximadamente 320 mts de lonxitude, con base de bloques, postes a 
arame, de aproximadamente 320 mts de lonxitude, no lugar de Agrelo en solo 
rústico de protección forestal (R3). 
 A Xunta de Goberno, á vista do informe favorable do técnico municipal, 
acorda conceder a licenza solicitada, debendo as obras axustarse ás seguintes 
condicións: a distancia mínima para o cerramento será de 6,00 mts de 
distancia dende o eixe do vial; garantirase o natural discorrer das augas; 
respectaranse os lindes con outros propietarios, de ser o caso; en 
cumprimento da lei 9/2002, de ordenación urbanística e protección do medio 
rural de Galicia, o zócalo de fábrica irá revestido e pintado de maneira que 
quede perfectamente rematado e a altura máxima total do cerramento será 
de 1,80 mts e a base maciza terá unha altura máxima de 1,50 mts. 
 Esta licenza non surtirá consecuencias mentres non se faga efectivo o 
pagamento do imposto municipal correspondente, que ascende, segundo 
liquidación provisional, á cantidade de cento noventa e nove euros con dez 
céntimos (#199,10#). 
 
 2.3.- Instancia num. 275/08 de don Alfonso Neira Pereiras 
 
 Dáse conta da citada instancia na que o interesado, con domicilio en 
Santa Cruz de Ribadulla, solicita licenza para a construción dun cerarmento 
con base de formigón e reixa, de aproximadamente 80 mts de lonxitude, no 
lugar de A Lagoa, en solo de núcleo rural (N1). 
   A Xunta de Goberno, á vista do informe favorable do técnico municipal, 
acorda conceder a licenza solicitada, debendo as obras axustarse ás seguintes 
condicións: a distancia mínima para o cerramento será de 5,00 mts de 
distancia dende o eixe do vial principal e 4,00 mts no resto; garantirase o 
natural discorrer das augas; respectaranse os lindes con outros propietarios, 
de ser o caso; en cumprimento da lei 9/2002, de ordenación urbanística e 
protección do medio rural de Galicia, o zócalo de fábrica irá revestido e 
pintado de maneira que quede perfectamente rematado e a altura máxima 
total do cerramento será de 1,80 mts e a base maciza terá unha altura 
máxima de 1,50 mts. 
 Esta licenza non surtirá consecuencias mentres non se faga efectivo o 
pagamento do imposto municipal correspondente, que ascende, segundo 
liquidación provisional, á cantidade de cincuenta e cinco euros con trinta e 
catro céntimos (#55,34#). 
 
 2.4.- Instancia num. 314/08 de don Marcelino Brey Vázquez 
 
 Dáse conta da citada instancia na que o interesado, con domicilio en 
San Miguel de Sarandón, solicita licenza para a rehabilitación dun alboio, 
consistente na colocación de tella, de aproximadamente 60 m2, situado en 
Sarandón en solo de núcleo rural (N1). 
 A Xunta de Goberno, á vista do informe favorable do técnico municipal, 
acorda conceder a licenza solicitada, debendo as obras axustarse ás seguintes 
condicións: non se modificará o volume actual da edificación; non afectarán á 



estructura da mesma e non se alterará a tipoloxía da cuberta existente, 
debendo manter tanto a altura da cornixa coma a do cumio, así como as 
pendentes dos faldróns. Ademais en cumprimento da lei 9/2002, de 
ordenación urbanística e protección do medio rural de Galicia, a tella será 
cerámica. 
 Esta licenza non surtirá consecuencias mentres non se faga efectivo o 
pagamento do imposto municipal correspondente, que ascende, segundo 
liquidación provisional, á cantidade de trinta e tres euros con vinte e dous 
céntimos (#33,22#). 
 
 2.5.- Instancia num. 202/08 de dona Begoña Carril Cao 
 
 Dáse conta da citada instancia na que a interesada, con domicilio en 
San Xián de Sales, solicita licenza para a construción dunha vivenda 
unifamiliar en Laraño, en solo de expansión de núcleo rural (N2) segundo o 
PXOM, cunha ocupación máxima inferior ó 30% da parcela neta; num. Plantas 
S+B+A. Altura máxima da cornixa menor a 7,00 mts e un coeficiente inferior a 
0,30 me de superficie edificable baixo teito por cada m2 de parcela neta, 
segundo o proxecto presentado redactado polo arquitecto don Miguel Arce San 
Juan cun orzamento de 81.646,12 euros. 
 A Xunta de Goberno, á vista do informe favorable do técnico municipal, 
acorda conceder a licenza solicitada, debendo as obras axustarse ás seguintes 
condicións: construirase de acordo co proxecto presentado; en cumprimento 
do artigo 29 da lei 9/2002, deberá dotar a finca de abastecemento de auga de 
maneira que se garanta a execución deste e do sistema de eliminación de 
augas residuais de forma simultanea coa edificación, estando a licenza de 
primeira ocupación condicionada ó seu correcto funcionamento, debendo 
solicitar a preceptiva autorización de Augas de Galicia. Asimesmo deberase 
colocar un cartel indicador no que se fagan constar os datos dos técnicos 
directores e contratista; ordenanza que se aplica; destino da construción; 
data da licenza; prazo de execución das obras; número de plantas autorizadas 
e número de expediente. 
 Ademais deberá presentar certificación da empresa subministradora da 
enerxía eléctrica que garanta a subministración eléctrica da vivenda, estando 
a licenza de primeira ocupación condicionada á súa presentación. 
 Esta licenza non surtirá consecuencias mentres non se faga efectivo o 
pagamento do imposto municipal correspondente, que ascende, segundo 
liquidación provisional, á cantidade de mil seiscentos trinta e dous euros con 
noventa e dous céntimos (#1.632,92#). 
  
 2.6.- Instancia número 205/08 de dona Salomé Cao Pazos.  
 
 Dáse conta da citada instancia na que a interesada, con domicilio en 
San Pedro (San Pedro de Sarandón) solicita licenza para parcelación de finca, 
situada no mencionado lugar de San Pedro, en solo cualificado polo Plan Xeral 
de Ordenación Municipal  como Solo de Núcleo Rural (ordenanza N1), de 
acordo co proxecto técnico presentado  firmado por don Camilo Neira Picón 
en calidade de Arquitecto e con data de visado 30/01/08. 
 A Xunta de Goberno Local, á vista do informe favorable dos servizos 
técnicos municipais, acorda concede-la licenza para parcelación da finca 



descrita no proxecto mencionado, sita no lugar de San Pedro  da parroquia de 
San Pedro de Sarandón, nos termos do proxecto presentado, non surtindo 
consecuencias mentres non se faga efectivo o pagamento das taxas 
correspondentes que ascenden á cantidade de 120,00 euros. 
 
 2.7.- Instancia num. 313/08 de don José  Luís Carreira Quinteiro, 
 
 Dáse conta da citada instancia na que o interesado, con domicilio en 
Caldelas -Ponte Ulla, expón que solicitoulle á Consellería de Vivenda e Solo 
cédula de rehabilitación de calidade no medio rural para a vivenda da súa nai 
dona Concepción Quinteiro Núñez, tendo que presentar, entre outra 
documentación, licenza municipal de  obras, que ten pendente de pago por 
falta de recursos, polo que solicita o aprazamento do pago mentras non 
mellora a súa situación familiar. 
 A Xunta de Goberno acorda acceder ó solicitado, concedéndolle un 
aprazamento de dous meses 
 
 3º.- Dar conta de Resolucións da Alcaldía 
 
 3.1.- Dáse conta da Resolución da Alcaldía de data oito de xaneiro do 
ano que andamos, pola que se ordea que se proceda á tramitación do 
expediente para a adquisición de fincas num. 180 e 183 do polígono 3 do 
catastro de rústica, para a instalación da Edar en San Xián de Sales. 
 A Xunta de Goberno dáse por enterada 
 
 3.2.- Dáse conta de Resolucións da Alcaldía de datas trece, catorce, 
vinte e dous e vinte e sete de febreiro do ano que andamos, polas que se 
aproban as bases, desígnanse os membros da Mesa de Selección e ordéase a 
contratación de don Rubén Villasenín Iglesias como monitor de educación 
ambiental. 
 A Xunta de Goberno dáse por enterada 
 
 3.3.- Dáse conta da Resolución da Alcaldía de data catorce de febreiro 
do ano que andamos, pola que se acorda solicitar unha subvención ó abeiro da 
orde do 28 de decembro de 2007, pola que se regulan as bases que rexerán as 
subvencións dirixidas a concellos e mancomunidades de municipios para o 
fomento e a realización de actividades de voluntariado no ano 2008. 
 A Xunta de Goberno dáse por enterada 
 
 3.4.- Dáse conta da Resolución da Alcaldía de data quince de febreiro 
do ano que andamos, pola que acorda adxudicar o contrato menor de 
asistencia técnica para desenvolver  diversas actuacións no servizo de 
saneamento e depuración de augas residuais no prezo de tres mil trinta e 
cinco euros (#3.035#) , IVE incluído,mensual, á empresa Aquagest Ptfa. 
 A Xunta de Goberno dáse por enterada 
 
 3.5.- Dáse conta da Resolución da Alcaldía de data quince de febreiro 
do ano que andamos, pola que se acorda solicitar á entidade financeira Caixa 
Galicia a renovación, da póliza de crédito por importe de cento cincuenta mil 
(#150.000#) euros que vence o día 23 de marzo, por un prazo dun ano.  



 A Xunta de Goberno dáse por enterada 
 
 3.6.- Dáse conta da Resolución da Alcaldía de data dezaoito de febreiro 
do ano que andamos, pola que se acorda dar de baixa no Padrón fiscal da taxa 
de recollida de lixo os recibos a nome de Mario Rodríguez Feijoo dos 
exercicios 2006 e 2007 e emitir novas liquidacións cos importes correctos. 
 A Xunta de Goberno dáse por enterada 
 
 3.7.- Dáse conta da Resolución da Alcaldía de data dezanove de 
febreiro do ano que andamos, pola que se acorda autorizarlle ó Clube 
Olímpico de San Fins o corte de tráfico en estradas municipais o 24 de 
febreiro con motivo da celebración da II Duatlón de Vedra 
 A Xunta de Goberno dáse por enterada 
 
 3.8.- Dáse conta da Resolución da Alcaldía de data vinte de febreiro do 
ano que andamos, pola que se acorda requerir a don Manuel López Vilariño, a 
dona Carmen Boquete Cortizo e a don José Quián Gómez, en calidade de 
responsables dos verquidos de augas insalubres que discorren por tubos e pola 
gábia en Romarís, para que no prazo de 30 días inicien as obras para que 
cesen os citados verquidos. 
 A Xunta de Goberno dáse por enterada 
 
 3.9.- Dáse conta da Resolución da Alcaldía de data vinte e un de 
febreiro do ano que andamos, pola que se incoa expediente para a adopción 
de medidas de reposición da legalidade urbanística respecto das obras de 
movemento de terras na parcela 524 do polígono 507 dos planos do catastro 
de rústica deste concello por dona Mª. Dolores Mougán Castelao. 
 A Xunta de Goberno dáse por enterada 
 
 3.10.- Dáse conta da Resolución da Alcaldía de data quince de febreiro 
do ano que andamos, pola que acorda adxudicar o contrato menor de 
asistencia técnica para desenvolver  diversas actuacións no servizo de 
abastecemento de auga no prezo de dous mil cincocentos oitenta e un euros 
(#2.581#) , IVE incluído,mensual, á empresa Aquagest Ptfa. 
 A Xunta de Goberno dáse por enterada 
 
 3.11.- Dáse conta da Resolución da Alcaldía de data vinte e sete de 
febreiro do ano que andamos, pola que se ordea a prórroga do contrato de 
don Carlos Gamás Villanueva por obra ou servizo a xornada completa dende o 
28 de febreiro. 
 A Xunta de Goberno dáse por enterada 
 
 3.1.2- Dáse conta da Resolución da Alcaldía de data vinte e oito de 
febreiro do ano que andamos, pola que en relación co procedemento 
abreviado 2/2008, instruído polo Xulgado do Contencioso-Administrativo nº 2 
de Santiago de Compostela, sobre procesos contencioso-administrativo de 
Confederación Intersindical Galega, acorda remitir o expediente ó xulgado. 
 A Xunta de Goberno dáse por enterada 
 
 4º.- Outros Asuntos 



 
 4.1.-Escrito num. 350/08 de don Fernando Rodríguez Muñiz 
 
 Dáse conta do citado escrito no que o interesado, con domicilio en San 
Mamede de Ribadulla, expón que o vindeiro 6 de abril celebrarase a XXVII 
Festa da Augardente da Ulla, polo que solicita , entre outros, a concesión  
dunha achega económica 
 A Xunta de Goberno acorda acceder ó solicitado e concederlle unha 
subvención por importe de setecentos cincuenta (#750,00#) euros 
 
 4.2.- Solicitude de subvención á Consellería de Presidencia, 
Administracións Públicas e Xustiza 
 
 Dáse conta da Resolución da Secretaría Xeral de Comunicación, do 21 
de febreiro de 2008,  pola que se convocan, para o ano 2008, subvencións ós 
concellos para a prestación do servizo de radiodifusión municipal (FM) e para 
a adquisición de equipamento  audiovisual e multimedia (DOG num. 42/08, do 
28 de febreiro). 
 Ó abeiro da mesma, a Xunta de Goberno acorda solicitar unha axuda 
para equipamento(Modalidade B) segundo a memoria elaborada ó efecto. 
 
 Conclúe ó fio das vinte e dúas horas e corenta minutos 
 
 
  
 
   
 
  


